
					এই পাতাটির মুদ্রণ সংশোধন করা প্রয়োজন। 
W98 KSK
বল। দূর শালা ! তবে ত গুরুকে খুব বুঝেছিস । তোর গুরু যখন ঘুমোয়, সে ঘুম কি চীৎকার গোলমালে কেউ ভাঙ্গাতে পারে! যদি তোর গুরু না জাগতে চায়, তাহ’লে পৃথিবীর পাহাড় এক সঙ্গে ভেঙ্গে শব্দ তুললেও তাকে জাগাতে পা’রূবে না 7 আবার হয়ত জগতের এক প্ৰান্তে একটি দীনের নীরব আহবানেও ব্যাকুল হয়ে জেগে ওঠে।
• সা । গুরুকে তুমিই বুঝেছি, তুমিই বোঝ। আমার বোঝবার দরকার নেই। তুমি মেরে ফেলতে ইচ্ছা কর, আমাকে মেরে ফেল । কিন্তু গুরুকে বুঝতে পারি, এমন আশীৰ্বাদ ক’র না ।
বল। দেখি সাত্যকি, এই গুণেই তোকে আমি বড় ভালবাসি। আমি মাঝে মাঝে খোঁচা দিয়ে তোর কাছ থেকে একটু কৃষ্ণভক্তিরস আদায় করে নিই । কিন্তু হ’লে কি হবে ভাই, আর বেশি দিন তোর কাছে রস আদায়
করা হ’ল না । তোকে ম’বৃত্তে হ’ল।
ना। cक गां'बूद ? বল। তখন ব’ললুম। হতভাগা, একটু বিনয় দেখিয়ে সন্ধি করা। দন্তু দেখতে, যেমন গেলি, দুৰ্য্যোধনও তেমনি দন্ত দেখিয়ে তোদের দূর ক’রে তাড়িয়ে দিয়েছে। দুৰ্য্যোধন ব’লেছে বিনাযুদ্ধে রাজ্য দেব না।
সা। মা’রূবে কে ? বল। তোর গুরুই তোকে মা’রবে, আবার কে । আর তোকে কে মা’রতে পারে ?
সা। যাও, যাও-মাতলামী ক’র না। রাত্ৰে বুঝি একটু বেশি। হ’য়েছিল ?
বল। আচ্ছ, এখনি বুঝতে পারবি রে শালা ! দুৰ্য্যোধন কৃষ্ণকে বরণ ক’রতে আগে এসে উপস্থিত হ’য়েছে।
সা। বল কি ? " বল। ইতিমধ্যে এগার অক্ষৌহিণী সেনা সংগ্ৰহ ক’রেছে। ভীষ্ম, কৰ্ণ, দ্ৰোণ, জয়দ্ৰথ, শল্য প্রভৃতি সব বড় বড় রাজাকে হাত ক’রেছে।

